
FRAMSELD REGLUGERÐ FRAMKVÆMDASTJÓRNARINNAR  

(ESB) 2021/1962 

frá 12. ágúst 2021 

um leiðréttingu á VI. viðauka við reglugerð Evrópuþingsins og ráðsins (EB) nr. 1272/2008 um flokkun, 

merkingu og pökkun efna og blandna (*) 

FRAMKVÆMDASTJÓRN EVRÓPUSAMBANDSINS HEFUR, 

með hliðsjón af sáttmálanum um starfshætti Evrópusambandsins, 

með hliðsjón af reglugerð Evrópuþingsins og ráðsins (EB) nr. 1272/2008 frá 16. desember 2008 um flokkun, merkingu og 

pökkun efna og blandna, um breytingu og niðurfellingu á tilskipunum 67/548/EBE og 1999/45/EB og um breytingu á reglugerð 

(EB) nr. 1907/2006 (1), einkum 5. mgr. 37. gr., 

og að teknu tilliti til eftirfarandi: 

1) Sannprófun hefur leitt í ljós villur í VI. viðauka við reglugerð (EB) nr. 1272/2008. Í framseldri reglugerð 

framkvæmdastjórnarinnar (ESB) 2020/217 (2), þar sem þeim viðauka var breytt, var nokkrum efnum bætt við í töflu 3 í 

3. hluta. Í færslunum sem varða efnin pentakalíum-2,2’,2’’,2’’’,2’’’’-(etan-1,2-díýlnítríl)pentaasetat, N-karboxý-

metýlimínóbis(etýlennítríló)tetra(ediksýru) og pentanatríum(karboxýlatmetýl)imínóbis(etýlennítríl)tetraasetat eru villur í 

tengslum við viðvörunarorðið. Þessi efni eru m.a. flokkuð sem efni sem hafa sértæk eiturhrif á marklíffæri, endurtekin 

váhrif (2. undirflokkur) og ætti því að merkja þau með viðvörunarorðinu „Varúð“, sem samsvarar kóðanum fyrir 

viðvörunarorð „Varúð“ fyrir „varúð“ í samræmi við töflu 3.9.5 í 3. hluta I. viðauka við reglugerð (EB) nr. 1272/2008.  

Í framseldri reglugerð (ESB) 2020/217 var hins vegar fyrir mistök kóðinn fyrir viðvörunarorð „Hætta“ fyrir „hættu“ 

settur inn fyrir þessi efni. Þessar villur ætti að leiðrétta. 

2) Því ætti að leiðrétta reglugerð (EB) nr. 1272/2008 til samræmis við það. 

3) Þar eð ákvæðin í framseldri reglugerð (ESB) 2020/217 sem innihalda villuna koma til framkvæmda frá og með  

1. október 2021 ætti leiðréttingin á þeim einnig að koma til framkvæmda frá og með þeim degi. 

4) Til að endurspegla ákvæði framseldrar reglugerðar (ESB) 2020/217 ætti birgjum á sama hátt að vera heimilt, að eigin 

frumkvæði, að beita leiðréttingunum sem gerðar eru með þessari reglugerð um efni og blöndur fyrir þann dag þegar hún 

kemur til framkvæmda. 

5) Ekki ætti að krefjast þess að birgjar breyti merkimiðum og umbúðum efna og blandna sem hafa verið sett á markað fyrir 

gildistökudag þessarar reglugerðar í samræmi við reglugerð (EB) nr. 1272/2008 til að komast hjá óþarfa kostnaði. Þar eð 

villandi kóðinn fyrir viðvörunarorðið samsvarar alvarlegri hættuflokki dregur ekki úr vernd fyrir heilbrigði manna þó að 

samsvarandi viðvörunarorð verði áfram á merkimiðanum. 

SAMÞYKKT REGLUGERÐ ÞESSA: 

1. gr. 

Í stað kóðans fyrir viðvörunarorðið „Hætta“ í sjöunda dálki töflu 3 í 3. hluta VI. viðauka við reglugerð (EB) nr. 1272/2008, 

„Kóði eða kóðar fyrir táknmynd, viðvörunarorð“, að því er varðar færslurnar sem varða pentakalíum-2,2’,2’’,2’’’,2’’’’-(etan-

1,2-díýlnítríl)pentaasetat, N-karboxýmetýlimínóbis(etýlennítríló)tetra(ediksýru) og pentanatríum(karboxýlatmetýl)imínóbis-

(etýlennítríl)tetraasetat kemur kóðinn fyrir viðvörunarorðið „Varúð“. 

  

(*) Þessi ESB-gerð birtist í Stjtíð. ESB L 400, 12.11.2021, bls. 16. Hennar var getið í ákvörðun sameiginlegu EES-nefndarinnar nr. 122/2022 

frá 29. apríl 2022 um breytingu á II. viðauka (Tæknilegar reglugerðir, staðlar, prófanir og vottun) við EES-samninginn (bíður birtingar). 

(1) Stjtíð. ESB L 353, 31.12.2008, bls. 1. 

(2) Framseld reglugerð framkvæmdastjórnarinnar (ESB) 2020/217 frá 4. október 2019 um breytingu á reglugerð Evrópuþingsins og ráðsins 

(EB) nr. 1272/2008 um flokkun, merkingu og pökkun efna og blandna í því skyni að laga hana að framförum í tækni og vísindum og um 

leiðréttingu á þeirri reglugerð (Stjtíð. ESB L 44, 18.2.2020, bls. 1). 

2. gr. 

Ekki skal krefjast þess að birgjar breyti, eins og tilgreint er í 1. gr., merkimiða eða umbúðum efna eða blandna sem innihalda 

þau, sem þeir hafa sett á markað í samræmi við reglugerð (EB) nr. 1272/2008 fyrir 15. nóvember 2021. 

3. gr. 

Reglugerð þessi öðlast gildi á þriðja degi eftir að hún birtist í Stjórnartíðindum Evrópusambandsins. 

Hún kemur til framkvæmda frá og með 1. október 2021. 

Þrátt fyrir aðra málsgrein þessarar greinar er heimilt að flokka, merkja og pakka efnunum sem um getur í 1. gr. þessarar 

reglugerðar og efnum og blöndum sem innihalda þau í samræmi við reglugerð (EB) nr. 1272/2008, eins og hún er leiðrétt með 

þessari reglugerð, fyrir 1. október 2021. 

Reglugerð þessi er bindandi í heild sinni og gildir í öllum aðildarríkjunum án frekari lögfestingar. 

Gjört í Brussel 12. ágúst 2021. 

 Fyrir hönd framkvæmdastjórnarinnar, 

Ursula VON DER LEYEN 

forseti. 

 __________  


